
որ մոլլքատիրոջ սեփականատիրական իրավունքը արտահայտվում Էր դյուզի 
ընդհանուր բերքի որոշ տոկոսի գանձումով, ուստի վավերագրերում հատկա
պես շեշտվում Էր, որ «ռայաթները ստացած բերքից պետք Է վճարեն միայն 
պետական հարկերը ( բահրաչե-յե դ ի վ ա ն ի և  քւսնի որ գյուղի մոլլքատերերը 
իրենք Էին, ուստի ռենտայի կալվածատիրոջը վճարվող մասը մնում Էր իրենց:

4 .  ՀՈ Ղ Օ Գ Տ Ա Գ Ո Ր Ծ Մ Ա Ն  Ե Ղ Ա Ն Ա Կ Ն Ե Ր Ն  ՈԻ Հ Ո Ղ Ա Գ Ո Ր Ծ  Գ Յ Ո Ւ Ղ Ա Ց Ի Ո Ւ Թ Յ Ա Ն  
Ս Ո 8 Ի Ա Լ -Ի Ր Ա Վ Ա Կ Ա Ն  «ԼԻՃ ԱԿԸ

Հողագործ աշխատավորության հ ՚՚գ ի  սեփականատիրոջ նկատմամբ 
ունեցած կախումն ու տնտեսական ենթակայության ձևերը տարբերվում Էին 
ըստ տեղի և ժամանակի։ Սակայն դա սերտ աղերս ուներ նաև այն հարցի 
հետ, թե ինչպիսին Էին հողատիրոջ սեվւականատիրական իրավունքները այգ 
հողերի նկատմամբ։

X V I—X V III դարերի կալվածագրերում և պաշտոնական այլ վավերագրե
րում թվարկվում են երկու կարգի հոգային սեփականություններ, ա) գյուղեր, 
որոնք շարիաթական տերմինով արաբերեն կոչվում են կարիյյե և բ )  ագարակ
ներ, որոնք արաբերեն կոչվում են մազրա'ե։

Մուլքային սեփականություններ հանդիսացող գյուղերում կամ կարիյյե -  
ներոլմ հողի օգտագործման իրավունքը վերապահված Էր նույն գյուղի ռա
յաթներին, որ արտահայտվում Էր գյուղական համայնքի համայնական տի
րության իրավունքով։ Գյուղացին պարտավոր Էր միայն իր օգտագործած 
հողի համար ռենտա վճարել կալվածատիրոջն ու պետության ը , որից հետո նա 
ճանաչվում Էր իր մշակած հողի տերը և իրավունք ուներ ուզած ձևով մշակել 
և օգտագործել այն կամ փոխանցել մեկ ուրիշի։ Այլ Էր մազրաեներոլմ սահ
մանագծված հողերի վրա աշխատող գյուղացիության իրավական վիճակը. 
Եթե գյուղերը վաղնջական ժամանակներից ազատ համայնքներ Էին'  հետա
գայում միայն ֆեոդալական կախման ենթարկված, ապա մաղրաեները վաղ 
շրջանի դաստակերտների նման առանձին ունևորների կամ ազդեցիկ ֆեոդալ
ների ջանքերով (մ ե ծ  մասամբ աշխատավոր զանգվածների բռնի, անվճար 
աշխատանքովդ ոռոգված ու մշակելի դարձված ընդարձակ տիրույթներ Էին, 
որտեղ հողի և՛ սեփականության, և՛ օգտագործման իրավունքները ամբողջա
պես վերապահված Էին կալվածատիրոջը։ Հողն այստեղ մշակվում Էր վարձ
կան հողագործների միջոցով կամ բերքի որոշ տոկոսը հողագործին թողնելու 
պայմանով տրվում Էր օգտագործման '  մենատնտես գյուղացիներին։

Եթե ստրկատիրական շրջանում ագարակներում և դաստակերտներում 
բնակեցվում Էին ռազմական արշավանքների ընթացքում ձեռք բերված գե
րիներ կամ տնտեսական ճնշումների հետևանքով ստրկական կախման մեշ 
ընկած ունեզուրկ գյուղացիներ, ապա X V I—X V III դարերի մազրաեներոլմ 
կենտրոնացվում Էին ծանր հարկապահանջության հետևանքով ունեզրկված, 
արտադրության միջոցներից զուրկ գյուղացիներ կամ բռնի կերպով այլ կող
մերից քշված ռայաթներ։

X V II դարի երկրորդ կեսից սկսած գյոլղատերերից շատերին հաջողվում 
Էր օգտվել հետզհետե սաստկացող հարկապահանջության հետևանքով ն յու
թական ծանր պայմանների մեջ ընկած ռայաթների վիճակից և պարտքի 
դիմաց առինքնել իրենց իսկ սեփական գյուղի սահմաններում գտնվող ը ն դ ա ր ֊



Հ ա յա ս տ ա ն ը  X I V — X V I I I  դ ա ր ե ր ո ւմ

ձակ հոդեր։ Այսպիսով, մեծ կամ փոքր հողակտորները դուրս էին գալիս 
• ամայնքի իրավասությունից և փաստորեն դառնում կալվածատիրոջ մազրա եզ
ները, իսկ ռայաթները ստիպված էին նույն հողերը վերստին վարձա- 
Կալևլ կալվածատիրոջից } պարտավորվելով բացի գյուղից գանձվող ընդհանուր 
ռենտայից, ա յդ հողերի համար հավելյալ ռենտա վճարել։

Սոցիալական բուռն հակամարտությունների, կալվածատիրոջ և գյուղա ֊  
կան համայնքը միջև տևական պայքարի ու դիմադրության բազմաթիվ վ/աս- 
տերի առկա՜յությամբ հանդերձ։ գյուղերի մեծ մասում X V II դարի երկ-  
րորդ կեսից սկսած ավելի էր խորանում կալվածատերերի կողմից համայնքա
պատկան հողերի հափշտակման և աշխատավոր գյուղացիության բռնի 
հողազրկման պրոցեսը։

Կալվածատերերից շատերին հաջողվում էր սեփական հողերը մշակել 
նույն գյուղի ռայաթների պարտադիր կոռային աշխատանքով։ Դա հատկապես 
շատ տարածված էր վան ական հողատիրության մեջ, որտեղ տարբեր գյուղե- 
րում գտնվող եկեղեցական հողերը պարտավոր էին մշակել նույն գյուղի 
ռայաթներըւ Այդ գյուղերում փաստորեն կալվածատիրական ռենտայի մի մա 
սը վճարվում էր աշխատանքով։ մյուս մասըճ մթերքով։ Տաթևի վանահայր 
Հովհաննես վարդապետի դավթարից արտագրված ցուցակում մանրամասն 
նշված է, թե վանքապատկան գյուղերի ռայաթները, որոնք մեծ մասամբ 
ռենտան վճարում էին մա կթա յով, անկախ տվյալ տարվա բերքից  ̂ վանքի 
հողերի վրա տարվա մեջ քանի օր և ինչ կարգի աշխատանքներ պիտի կա
տարեինI22։

Մուլքային սեփականություններ հանդիսացող մազրաեների և գյուղա
կան ռայաթներից ունեզրկման ճանապարհով սեփականացված հողերի մշակ
ման տարածված ձևերից էր վարձու աշխատանքը, որը սկսեց ավելի մեծ 
չափեր ընդունել հատկապես X V II դարի վերջերին և ավելի տարածված ձև 
դարձավ X V III դարում։ 17 7 0 — 1780-ա կա ն թվականներին Երևանի ի/աների 
տված մի շարք հրաւքանագրերում հատկապես նշվում էր, որ քաղաքի մեծ 
մզկիթին, ինչպես նաև բարձրաստիճան հոգևորականությանը նվիրված մա զ - 
րաեներին ամրացված են եղել որոշակի թվով ռանջբարներ, որոնք պարտա - 
վոր էին մշակել ա յդ Հողերը հօգուտ մզկիթի կամ հոգևոր ֆեոդալի**։

Ռանջբարները մեծ մասամբ հողից և արտադրության միջոցներից 
զրկված հողագործներ էին, որոնք մշակում էին կալվածատիրական մաղ- 
րաեները և ստանում էին բերքի որոշ մասը որպես աշխատավարձ։ Դրանք 
հողագործ բանվորներ էին, որոնց մեջ կային մասնագետ այգեգործներ, վա
րուցանքւ հունձ և այլ կարգի դաշտային աշխատանքներ կատարողներ։

Ռայաթները։ թեև իրենց կալվածատերերի ճորտերը չէին և առուծախի 
չէին ենթարկվում, սակայն նրանք ազատ չէին կարող փոխել իրենց բնակու
թյան վա յրը։ Շահ Սուլթան Հուսեյնի հիջրեթի 1122 (1 7 1 0  — 1711) թ . մի
հրովարտակում բավական մանրամասն շարադրված է ռայաթների իրենց 
Հարկային պարտավորություններով տվյալ հարկատու բնակավայրին ամրաց
վա ծ լինելու օրենքը։ Ըստ ա յդ օրենքի, որը կոչվում էր ССԳերագույն խոսքյ), 
եթե ռայաթները, էթում էին իրենց բնակավայրը և բնակություն էին հաս տ ա ֊

22 Տ ե ՛ս  <гժ՛ա մ ա նա կ ա գր ութ իւն  Ս տ եփ ա ննոսի Օ ր բ ե լե ա ն ի », հ ա վ ե լվ ա ծ , էշ 4 4 ։

-23 Տ ն 'ս  Մ ա տ ե ն ա դա րա ն , Ա ր ա բա տ ա ռ ֆ ո ն դ , ձ ե ռա գիր 2 3 3 ,  էշ 2 1 1 — 2 1 2 ,  3 5 2 — 3 5 3 ։

տում մի ա յլ վայրում, մինչև 12 տարի ենթ ակտ էին վերադարձման, իսկ 12 
տարին անցնելուց հետո այլևս ոչ ոք իրավունք չուներ նրանց ետ վերա
դարձնելու։ Նույն հրովարտակից միաժամանակ պարզվում է, որ եթե տեղա
փոխված ռայաթները 12 տարվա ընթացքում շարունակում էին իրենց պետա
կան հարկերը վճարել նախկին վայրում, ապա կարող էին մնալ այնտեղ և 12 
տարուց հետո վերջնականապես գրանցվել նոր վայրի հարկային մատյան
ներում24/ Այսպիսով, հարկերի հատուցման կարգը չխախտելու դեպքում, ռա
յաթների տեղավախությունները մի տեղից մի ուրիշը հնարավոր էր դառնում: 

Սակայն մուլքային գյուղերում նման տեղափոխությունները հազվադեպ 
էինէ Կալվածատերերը միշտ Էլ կարողանում Էին օգտվել վերոհիշյալ օրենքից 
և ետ վերադարձնել ռայաթն երին։ Սրանով հանդերձ պւստմական վավերա
գրերում և այլ սկզբնաղբյուրներում հաճախ Է հանդիպում «ցրվա ծ ռայաթներ» 
(ռուա յա -յե  մութաֆարիկե)  արտահայտությունը։ Ղա նշանակում Է, որ չնա
յա ծ անվերջ հետապնդումներին, ռայաթները, ինչպես առանձին տնտեսու
թյուններով, այնպես Էլ ամբողջ համայնքով հեռանում Էին իրենց գյուղից ե. 
բնակություն հաստատում մի ա յլ վայրում։

Տարբեր Էր, սակայն, գյուղացիների սոցիալ-իրավական վիճակը Լոռի- 
Փամրակում և Արևելյան Հայաստանի այն շրջաններում, որոնք ենթակա Էին 
Արևելյան Վրաստանի վալիությանը։ Այստեղ գյուղացիները ճորտական կախ
ման մեջ Էին և հողի հետ միասին վաճառքի Էին ենթարկվում։ Կալվածա
գրերում առաջին հերթին նշվում Էր ճորտ ссշինականներիл, այնուհետև միայն' 
նրանց տների, հողերի, ջրերի, արոտավայրերի և մյուս ստացվածքների վա
ճառքը, 1660 — 1670-ական թվականներին Սանահնի վանքին կատարված
մի նվիրատվության արձանագրության մեջ կարդում ենք . ссԿամաւն ա մեն ա ֊ 
զաւրին աստուածոյ եսճ պարոն ԶալբԷկի որդի Գասպարս, իմ որդի Գօգիս, 
Բէրաւս, Բէժիս, Խաւսիս մեր կամաւ և յօժարութեամբ մեր ըռզովս մեր Ոռնակա■ 
Ծիլշինական Շիխու Մխիթարն, Ակոբն, Խէչիկն ծախեգինք վերայ Սարդիս պ ա ֊ 
րոն-տէրին ի դրան մերս լուսոյ սուրբ Աստուածածինս, իրանց տանովն, իրանց 
տեղովն, իրանց հողովն, իրանց ջրովն . թէ պահէզատեղ, թէ այգու տեղ, 
թ է հորսագահ, իր արօտգահովն, թէ սար, թէ ձոր ամէն ծախեցինք ի 
վերա Սարդիս պարոն-տէրին։ Պարոն-տէրն գնեցճ վախմ արաւ Սանահնա 
սուրբ Աստուածածնինл 25*

Սոցիալ-իրավական վիճակի որոշակի զանազանությամբ հանդերձ, հայ 
աշխատավոր գյուղացիությունը Արևելյան Հայաստանում, ինչպես նաև Սեֆ
յա ն Իրանի տիրապետության տակ գտնվող Արևելան Վրաստանի, Ադրբեջանի 
և բուն Իրանի հայաբնակ շրջաններում ենթակա էր ֆեոդալական դաժան 
շահագործման ու հարստահարման ոչ միայն կա լվա ծա տ եր-ֆե,ո դալն երի և 
մանր ու խոշոր հողատիրության, ա յլև առավելապես շահական արքունիքիг 
պետական ստորին և վերին պաշտոնեության կողմից, որը բազմաթիվ և բա զ
մազան հարկերով ու տուրքերով նստած էր աշխատավորության ուսերին։

24 Տ ե ՛ս  Հ .  0*. Փա փ ա  (լյա ն , Ռ ա յա թ ն ե ր ի  իր ա վ ա կ ա ն  ա զա տ ո ւթ յա ն  Հ ա ր ց ը  Ա ր և ելյա ն  Հ ա յա ս 

տ ա նում  1 6 — 1 8 - ր դ  դ դ . և  շա հ Ս ո ւլթ ա ն -Հ ո ւս ե յն ի  Հր ո վ ա ր տ ա կ ը , «է շ ե ր  Հ ա յ ժ ո ղ . պ ա տ մ ութ յա ն  

և բա նա ս իրո ւթ յա նյ>  (Հ ո դ վ ա ծ ն ե ր ի  ժ ո ղ ո վ ա ծո ւ ն վ ի ր վ ա ծ  ա կ ա դ . Ա. Գ . Հո վ հ ա ն ն ի ս յա ն ի  ծն ն դ յա ն  

8 0 - ա մ  յա կ ի ն ) , Ե րևա ն, 1 9 7 1 ,  է շ , 1 2 7 — 1 3 6 ։

25 Մ ա տ ենա դա րա ն, ձեոա գիր № 3 0 3 1 ,  էշ 2 0 8 ա — 2 0 8 բ ։


